
GOUVÈNÈ CUOMO ANONSE NOUVO REFÒM KI DEZIYEN POU KENBE PWOJÈ 
KONSTRIKSYON OTOWOUT ETA A NAN LIMIT BIDJÈ EPI POU PWOJÈ SA YO 

FINI ALÈ 
 
 

Chanjman yo Vini Apre Evalyasyon Endepandan Pwoblèm ki Afekte Interstate 287  
 
 
Jodi a, Gouvènè Andrew M. Cuomo te anonse nouvo refòm ki deziyen pou kenbe pwojè 
konstwiksyon otowout eta a nan limit bidjè epitou pou pwojè sa yo fini alè. 
 
Chanjman sa yo vini apre yon seri rekòmandasyon nan yon evalyasyon endepandan Gouvènè a te 
òdone ki pou fèt sou reta ak depasman depans ki te afekte I-287 nan Westchester pandan plis 
pase yon peryòd dizan.  
 
Gouvènè Cuomo di konsa, “Mwen te toujou ap di gouvènman an dwe pwoteje lajan chak 
kontribiyab lè gouvènman an gen efikasite ak pèfòmans. Pandan plis pase yon peryòd dizan, 
pwojè I-287 la te gen anpil reta ladan ak depasman depans, epitou se rezon sa a ki mwen te 
òdone yon evalyasyon endepandan, epitou se rezon sa a ki fè Depatman Transpò ap fè refòm 
enpòtan sa yo.” 
 
Pwojè I-287 Cross Westchester Expressway Corridor te kòmanse depi 15 zan. Nou te prevwa 
yon depans orijinal pou premye senk (5) faz la pou $490 milyon dola, men nou te rive depanse 
$568 milyon dola, depasman depans yo te lakòz pri yo ogmante a 16 %. 
 
Nan mwa jen an, Gouvènè Cuomo te òdone yon evalyasyon endepandan ak apwofondi sou 
pwojè I-287 akòz gwo depans ak reta ki te genyen sanzatann. Peter Lehrer, yon espè ki gen 
renome nan konstwiksyon, te alatèt evalyasyon an. Travay Lehrer gen ladan reparasyon Statue of 
Liberty, Ellis Island, Grand Central Terminal, ak American Museum of Natural History. 
 
Ekip evalyasyon an te pase de (2) mwa ap fè entèvyou avèk ekip direksyon Depatman Transpò 
(DOT) Eta New York, kontraktè yo, ak espè nan konstriksyon. Ekip la te evalye tou endikatè 
pwojè a, depans pwojè a ak done kalandriye a, kontra yo, dokiman otorizasyon pou chanjman yo 
ak dokiman soumisyon yo. Yo te fè rechèch tou sou pi bon pratik nan DOT ak nan lòt eta yo.  
 
Men pwoblèm enpòtan yo te idantifye nan evalyasyon an: 

 Planifikasyon ki pa t apwopriye anvan konsepsyon pwojè a 
 Itilizasyon ekip konsepsyon ki pa t kalifye pou yon gwo pwojè konsa 

 Fòmil finansman rejyonal sevè ki te fòse pwojè a separe an sis (6) faz, sa ki te ogmante 
dire, konpleksite ak depans pwojè a 

 Mank sipèvizyon ki pa t kenbe pwojè a nan limit kalandriye ak bidjè 
 Responsablite limite 

 
Revizyon an te mande pou gen de (2) kategori refòm: you pou jesyon pwojè a, epi lòt la pou 
refòm onivo ajans lan nan Depatman Transpò. 
 
Konsènan jesyon pwojè a, etap DOT te fè yo gen ladan: 
 

 Reyinyon chak mwa pou evalye pwoblèm yo, epitou pou kowòdone kominikasyon, 
tankou avèk konpayi sèvis piblik yo, pou asire pwojè yo rete nan limit kalandriye a. 

 Itilizasyon konsiltan espè pou analize konsepsyon yon pwojè anvan li kòmanse. 
 Kreyasyon yon Komite Livrezon Pwogram Kapital (CPDC - Capital Program Delivery 

Committee), ki gen ladan anplwaye DOT, k ap egzamine deprè konpleksite ak dimansyon 
chak pwojè pou asire yo itilize pi bon konseptè yo ak manadjè pwojè a. 

 Akseptasyon oswa rejè demann otorizasyon chanjman nan yon peryòd de (2) semèn- yon 
pwosesis ki te pran yon ane - pou ekonomize tan lè gen pwoblèm sanzatann nan yon 
chantye pwojè.  

 
Konsènan chanjman onivo ajans lan, etap DOT te fè yo gen ladan:  
 

 Reyinyon chak mwa pou evalye pwojè yo ak pèfòmans lan.  
 Yo pa ta dwe apwouve okenn gwo pwojè jouk lè CPDC evalye ak apwouve bidjè a ak 

konsepsyon an. 
 Yon re-òganizasyon pwosesis finansman an pou pi byen afekte lajan an nan gwo pwojè 

yo.  
 DOT ap egzamine tout rejyon yo lè y ap anboche moun pou pwojè yo, epitou l ap fè yon 

pi bon djòb nan resous komen yo. Sa ap pèmèt rejyon DOT yo afekte anplwaye ki gen 
espètiz espesifik nan lòt rejyon, pou redui depans yo, epitou pou asire pwojè a tonbe nan 
pi bon men posib yo.  

 Aplikasyon yon pwosesis evalyasyon pèfòmans revize pou asire tout aksyon ak pwojè 
DOT yo satisfè pi gwo prensip yo.  

 
DOT te toujou depase depans yo sou pwojè li yo nan limit 7 % a 11 %, sa ki lakòz gen $530 
milyon dola nan depans anplis sou senk (5) dènye ane yo. DOT pi bon eta yo te fè depans anplis 
ki te mwens pase 5 % pwogram kapital yo. Anplis depans anplis yo, prèske mwatye pwojè DOT 
yo te gen reta ladan yo, avèk reta mwayen ki depase sis (6) mwa. Pandan dènye sèt (7) ane yo, 
pwojè ki te gen depans pou plis pase $25 milyon dola te gen yon reta mwayen 306 jou. Pi bon 
DOT yo reyalize 80 % a 90 % pwojè yo alè. 
 
Avèk nouvo apwòch sa a pou pwojè ak operasyon ak jesyon ajans lan, DOT te pibliye nouvo 
objektif pwogram ki gen ladan 90 % pwojè ki reyalize alè, epi pa plis pase 5 % depans anplis 
pou tout pwojè yo. Kòm yon rezilta apwòch ki re-òganize nan konstwiksyon eta a, yon bon pati 
nan pwojè I-287 la ap fini anvan mwa desanm 2012 olye li fini nan mwa out 2013.  

Joan McDonald, Manm Komisyon Depatman Transpò Eta New York, di konsa, “Depi Gouvènè 
Cuomo te pran fonksyon li, youn nan priyorite li yo se te pou fè gouvènman an travay avèk plis 
efikasite pou kontribiyab yo, epi jodi a sa se yon lòt etap anba direksyon li. Kòm yon rezilta 
rekòmandasyon sa yo, DOT ap chanje fason nou jere pwojè konstriksyon yo toupatou nan eta a, 
pandan l ap fè chanjman enpòtan nan ajans lan. Pandan n ap ranfòse enfrastrikti New York, 
epitou pandan n ap konstwi otowout ak wout toupatou nan eta a, nou dwe kontinye fè tout sa nou 
kapab pou asire pwojè yo jere avèk efikasite epi fini alè.” 
 
Peter Lehrer di konsa, “Alòske eta nou ak peyi nou an kontinye ap jwenn fason pou finanse anpil 
pwojè enfrastrikti ki nesesè, nou pa kapab bliye enpòtans depans lajan avèk limit nou fè yo nan 
yon mannyè ki efikas. Menmsi travay k ap fèt sou I-287 kreye yon pi bon otowout pou sitwayen 
Westchester yo, lajan enfrastrikti nou an te ka depanse pi byen. Mwen kontan poutèt Gouvènè 
Cuomo te afekte mwen pou fè yon evalyasyon apwofondi sou pwojè sa a, epitou mwen kwè 
rezilta ak rekòmandasyon nou yo ap ede chanje DOT an yon òganizasyon ki pi fò ak pi efikas 
pou ekonomize lajan kontribiyab yo pandan n ap konstwi ak ranfòse enfrastrikti New York.” 

